A un’isposa

Ajo si nolla dades custa rosa

chi semus tantu tempus isetende
sos odores suaves sun benzende
pero a issa non 'amus bida ancora.

Custa rosa est batida dae fora
non paret esser inoghe naschida.
su paladinu chi nde I'at boddida
la podet tenner in vasos de oro.

Custa est rosa ch’allegrat dogni coro
e-d-est candida e bella in-d-ogni mese.
in su giardinu bi nd’aiat trese.

E no ischiat cale si leare,

a s’ultimu est bennidu a resultare

a sa de mesu bella e gratziosa.

Ajo, si nolla dades custa rosa.

